
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯০
রূপসী বোম্বেটে



ডেণ্ট পিয়ারসনের সন্ধান পাইবে না। তবে তোমার ভাগ্য প্রসন্ন, তোমার মনোবাঞ্ছা পূর্ণ হইবে, কিন্তু বিলম্বে।”

 মিঃ ব্লেক বলিলেন, “প্রসিডেণ্ট পিয়ারসন সম্বন্ধে কোনও কথা কি আপনার নিকট জানিতে পারিব না?’

 বৃদ্ধ বলিল, “না বৎস, আমি তাহার সম্বন্ধে তোমাকে কোনও কথা বলিতে পারিব না। সে এখন তাহার পাপের ফলভোগ করিতেছে; সমস্ত গ্রহই এখন তাহার প্রতিকূল। দৈব-নির্ব্বন্ধের প্রতিকূলে কোনও কাজ করি, এরূপ আমার ইচ্ছা নহে। তবে এই মাত্র বলিতে পারি, সেই দূরাচার আমাদের এই সুপবিত্র গুপ্ত মণ্ডলীর বিরুদ্ধাচারী, তাহার ভণ্ডামী প্রকাশিত হইয়া পড়ুক, ইহাই মণ্ডলীর ইচ্ছা; মণ্ডলীর ইচ্ছা পূর্ণ হইবে। যাহা হউক, তুমি যখন আমার অনুগৃহীত, তখন আমি তোমার সঙ্কল্প-সাধনে বাধা দিব না। কিন্তু তোমাকে কোন রূপ সাহায্য করিতে আমি অসমর্থ, তুমি পুরুষকারের সহায়তায় কার্যোদ্ধারের চেষ্টা কর। তবে তোমার মঙ্গলের জন্য ইহাও বলিতেছি পথে অগ্রসর হইলে তোমাকে পদে পদে বিপন্ন হইতে হইবে। আমি তোমার সম্মুখে সাংঘাতিক বিপদ দেখিতেছি; অতএব ক্ষান্ত হও, বৎস, ক্ষান্ত হও। তোমার সম্মুখে পর্ব্বত-প্রমাণ বাধা বর্ত্তমান।”

 মিঃ ব্লেক বলিলেন, “আপনিই ত বলিলেন, আমার মনোবাঞ্ছা পূর্ণ হইবে, কিন্তু বিলম্বে।”

 “বৃদ্ধ” গম্ভীর ভাবে বলিল, “হাঁ, সে কথা সত্য; কিন্তু বৎস, আমি তোমাকে স্নেহ করি, আমি তোমার শুভাকাঙ্ক্ষী। তুমি কিরূপ ভীষণ বিপদের সম্মুখীন হইয়াছ—তাহা অনুভব করিয়াই আমি

